
GOD HOU SY WOORD

…staan net ’n oomblik vir gebed.
2 Dierbare Here, dis met dankbare harte wat ons in U
Teenwoordigheid buig, om U te dank, vir die geloof van ons
vaders wat steeds lewe, in plek van kerker, vlam, en swaard.
Ondanks dit alles, lewe die groot geloof, wat aan ons voorvaders
oorgelewer is, steeds in hulle kinders; en ons is so bly daaroor.
Nou, wil ons U vra om ons te seën op ’n besondere manier
vanaand. Soos ons nederig wag op U seëninge oor ons, wy
ons onsself en die diens toe aan U, in die Naam van die Here
Jesus. Amen.

Julle kan maar sit.
3 Ek’s net ’n bietjie laat. Ek het…Polisie het my gebel vir ’n
noodgeval in St. Louis.
4 Broer Vayle, omdat hy hom ’n tydjie wou laat—laat praat het
vanaand. Dan vertrek ek net onmiddellik na die diens namy huis
toe, om my vrou en kinders op te laai vir môre, om hulle terug te
bring om die dienste te voltooi.
5 En nou, ons dierbare, geliefde, Broer Vayle het ongetwyfeld
pas ’n groot besondere boodskap gebring. En nou, sal ek nie
enigiets probeer byvoeg by wat hy gesê het nie, maar net voor die
gebedsry geroep word, wil ek net graag ’n Skrif lees en ’n paar
woorde sê om te…Ekwas nogal baie gesteurd vir die laaste twee
of drie uur, so ek sou graag die gevoel van die Gees opmyself wou
kry voor ons met die diens begin.
6 Môre-aand, as God wil, wil ek preek oor die onderwerp
van Die Magtige Oorwinnaar, sedert Hy die sluier middeldeur
geskeur het. Nou, ek het belowe om te preek oor Die Handskrif
Teen Die Muur, maar ek’s ’n bietjie hees om te preek, so, ek moet
dit net afstel, reken ek, op hierdie tyd. En, want dis nogal ’n
lang, vyf-en-veertig-minuut-tot-’n-uur onderwerp, as die Here
seën om dit te onderrig.
7 So, ek het nie ’n erg verkoue nie, dis net, ek het ’n tydjie
gelede gedink, hierdie is agt dienste, agt herlewings van die
eerste van die jaar af, die heeltyd aan die gang. Skaars ’n dag,
maar dis altyd in ’n diens om te preek, partykeer twee of drie
maal ’n dag. So, dit maak jou stem ’n bietjie swak.
8 Na hierdie diens, het ek net ’n klein diensie, ’n bietjie rustyd.
Paassondag is my verjaardag. En, laat ons sien, ek is gebore
in 1909; dit maak my vyf-en-twintig, of so-iets, Sondag. So,
ek’s net ’n seun in ’n ou huis, maar, ek…Hierdie is die eerste
keer wat dit op Paassondag val in ’n lang tyd. En so, ek gaan
by my tabernakeltjie by Jeffersonville, my tuiste wees, vir Paas

sonsopkoms-diens. Dan onmiddellik daarna, ’n doopdiens, en
dan die boodskap en ’n genesingsdiens.
9 Broer Neville, wat ek seker is al bekendgestel is, ons pastoor,
wat vanaand hier in ons gehoor sit. Nou, hierdie is die soort
gemeenskap wat ons onder in Jeffersonville het: Broer Neville
is ’n Metodiste prediker, uit Asbury Kollege, en ek’s ’n Baptis.
So, ons het baie goeie gemeenskap, het ons nie, Broer Neville?
Dis reg. Ek’s ’n Baptis wat die Heilige Gees ontvang het.
Broer Neville is ’n Metodis wat die Heilige Gees ontvang het.
So dit maak ons broers, en ons het gemeenskap met mekaar,
terwyl die Bloed van Jesus Christus, God se Seun, ons van alle
ongeregtigheid reinig.
10 In die geseënde Bybel vanaand, in die Boek van Lukas, lees
ons ’n paar verse, die 2de hoofstuk, vanaf die—die 25ste vers. [Leë
kol op band—Red.]

…-n, daar was ’n man in Jerusalemmet die naam van
Símeon; …hierdie…was regverdig en vroom, en het
die vertroosting van Israel verwag: en die Heilige Gees
was op hom.
En aan hom was dit deur die Heilige Gees geopenbaar,

dat hy die dood nie sou sien, voordat hy die Christus van
die Here gesien het nie.
En hy het deur die Gees in die tempel gekom: en toe

die ouers die kindjie Jesus…gebring het, om met hom
te handel volgens die gebruik van die wet,
Toe het hy hom in sy arms geneem, en God geloof, en

gesê,
Nou laat u, Here…udienskneg gaan in vrede, volgens

u woord:
Omdat my oë u heil gesien het,
Wat u berei het voor die…volke;
’n Lig tot…dieHeidene, en die heerlikheid aan u volk

Israel.
En Josef en sy moeder het hulle verwonder oor hierdie

dinge wat van Hom gesê is.
En Símeon het hulle geseën, en aan Maria, sy moeder,

gesê, Kyk, hierdie kind is gestuur vir die val en ’n
opstanding van…Israel; en tot ’n tekenwatweerspreek
sal word;

11 Ek wil nou net ’n paar oomblikke neem, net om die Gees
van die diens op myself te voel, oor hierdie onderwerp: God Hou
Sy Woord.
12 Daar is een ding waarop ons sekerlik kan rus, dit is, dat God
elkeen van Sy Woorde hou. Hy waak oor Hulle, dag en nag, om
Hulle uit te voer. En elke belofte wat Hy gemaak het, is waar.

En dit gee ons so ’n salige hoop, as ons weet dat wat ons uit die
Woord lees, God, die Algenoegsame, daardie Woord sal hou. Nie
een jota of een tittel sal faal nie. Wat ’n volmaakte versekering,
soos ons lees waar ander Hom op Sy Woord geneem het, en om
te sien dat dit partymaal baie kritiek lyk, dit lyk, partymaal, dat
Dit gaan faal, maar Dit faal net nie.
13 Ek dink net nou aan die Hebreeuse kinders, toe hulle in die
vuur van die vuuroond ingegaan het. Dit het gelyk, of God hulle
in die steek sou laat, maar Hy kan nie faal nie.
14 En in ons Skrif, Símeon, ’n ou wysgeer in die tempel; en
daardie mans het ’n reputasie gehad, en daardie reputasie was
die respek van die volk: Hoedat ’n man wat die amp beklee het
wat Símeon het, onberispelik moes wees, en hy moes verstandig
wees. Hy moes skerpsinnig en geleerd wees, en in ’n volmaakte
geestelike toestand, want die priester was onberispelik. En
hierdie ou man, op omtrent vyf-en-tagtig jaar oud, het die
Heilige Gees eendag op hom gekom, en aan hom geopenbaar dat
hy nie die dood sou sien voordat hy die Here se Christus gesien
het nie.
15 Nou kan julle julle net voorstel hoe die mense sy getuienis
beskou het? ’n Ou man gereed om te sterf, en tog, gesê dat hy nie
sou sterf voordat hy die Christus gesien het nie. Dawid het gesoek
na die Christus. Elía het na Hom gesoek. Al die profete het na
Hom gesoek. Die konings, monarge, heersers, en die groot manne
van Israel het almal gesoek na hierdieMessias. En dit het gelyk of
Hy verder weg was as ooit. Hulle het gedien onder die Romeinse
Ryk; hulle volk was verstrooi; die kerk was in ’n koue toestand.
En tog in die lig van dit alles, het daardie ou man ’n getuienis
gehad dat hy nie sou sterf tot hy die Here se Christus gesien het
nie. Kan julle julle voorstel wat symedemens gedink het?
16 Ek kan hulle net hoor sê: “Die ou man het aan die diep kant
afgegaan, of miskien, sy verstandelike toestand gaan agteruit
omdat hy oud is. So, ons sal hom nie ekskommuniseer uit die
gemeenskap nie, maar ons sal homnet laat afgaan, want onsweet
dat dit nie tyd is vir die Messias nie.”
17 Maar God het altyd ’n oorblyfsel wat gewag het op Sy
beloftes. En dank God Hy het hulle steeds vanaand, wat wag
op Sy beloftes, en rus op dieselfde versekering, omdat dit
geopenbaar word deur die Heilige Gees.
18 En soos Símeon, in en uit by die tempel; en die ander jong
priesters sou sê: “Wel, ek reken die ou man is net omtrent gereed
om ineen te stort.” Maar tog het hy geweet waarvan hy praat
omdat hy geweet het Wie dit geopenbaar het, en God nie enigiets
verkeerd kan sê nie. Hy hou SyWoord.
19 So, in daardie dag was daar nie enige radio, of televisie,
nuuspers nie. So, die enigste manier wat hulle die boodskap kon
bring, was net lip tot oor. Maar, oorkant in Judéa, is Christus

gebore. Na agt dae was dit die gebruik gewees om die manlike
kinders na die tempel toe te bring vir besnydenis; en ook ’n offer
vir die skoonmaak van die moeder vir haar reiniging. Die offer
was óf ’n lam óf twee tortelduifies. Nou, die lam was vir die ryk
mense. Die tortelduiwewas die armmense se offer.
20 En dit het gebeur, kom ons sê omtrent, een oggend, op
Maandagoggend. O, dit was besig gewees in die tempel rond. En
daar sou ’n ry vroue staan, almal in ’n ry met hulle babatjies, elke
dag. Want Israel was omtrent tweemiljoen op daardie tyd, so,
julle kan julle voorstel hoeveel kinders op een dag en nag gebore
sou word. So, op die agtste dag, moes hulle in hierdie ry staan vir
reiniging en vir die besnydenis van die manlikes.
21 En kom ons neem nou, aangesien ons gou moet maak, en
verbeel ons dat dit Maandagoggend is. En ou Símeon, ons
karakter vanaand, Iets het vir hom gesê om net ’n rukkie te
gaan sit.
22 O, julle weet, ons gaan so vinnig aan, partykeer moet ons net
’n rukkie gaan sit. Ons hardloop en sê ’n gebedjie vir my, mamma,
pappa, en die kinders; spring net vinnig op, en ons bly nie lank
genoeg daaronder dat God met ons kan terugpraat nie. Ons doen
al die praatwerk, en ons gee nie virGod ’n kans om te praat nie.
23 Maar, Símeon het net gewag; oorkant in een van die priesters
se kantore gaan sit, die deure gesluit en homself toegesluit. En
meteens, kan ek hom sy hand sien uitsteek in die—die houertjie,
en die Skrif optel.
24 Julleweet, dieHeiligeGees voed op dieWoord. Jesus het gesê:
“Diemens sal nie van brood alleen lewe nie, maar van elkeWoord
wat uit die mond van God uitgaan.” Dis wat fout is, een van
die dinge, vandag, wat maak dat die kerk in sy bloedarmoedige
toestand is, is omdat dit nie tyd neem om op die Woord te voed
nie. Die kerk is honger.
25 As ek ’n dokter was, en ’n yslike groot frisgeboude man het
na my toe gekom, en gesê: “Meneer, ek’s siek.”

Ek sou sê: “Wat is jou simptome?”
Hy sou sê: “Ek’s so swak, ek kan skaarsmy hande oplig.”
Wel, ek sou sê…hom ’n paar fisiese toestande vra.
“Ja, dis alles reg.”
En ek sou sê: “Wel, meneer, het jy gereeld geëet?”
“O,” hy sou sê: “ek het eergister ’n halwe kraakbeskuitjie

geëet.”
Wel, ek sou sê: “Jy’s net honger. Jy het krag nodig, en jy

moet eet.”
26 Dis wat fout is met die kerk: het net ’n Skrif, een versie,
Sondagoggend gelees. Ons behoort ons kop in SyWoord te hê elke
minuut wat ons vry het! En neem, baiekeer, en sit iets anders

opsy om daardie Woord te lees. “Die mens sal nie van brood
alleen lewe nie, maar van elke Woord wat uit die mond van God
uitgaan.”
27 En hy het die Boekrol opgetel, miskien die Geskrifte van
Jesaja, en hy het oorkant by omtrent 9:6 begin. En ek kan hom
sien soos hy begin lees. EnDit lui iets soos hierdie: “Want ’n Kind
is vir ons gebore, ’n Seun is aan ons gegee: en die heerskappy is
op Sy skouers: en Sy Naam word genoem Raadsman, Vredevors,
Die sterke God, en Die ewige Vader.”
28 En ek kan die profeet sien, soos hy, of, die priester, soos hy
sê: “O, ek wonder van Wie kon Hy gepraat het.” Onthou, Símeon
het die belofte.
29 En omtrent daardie tyd buite in die gebou, het die Messias
die gebou binnegekom. As God vir Símeon ’n belofte gemaak het,
moet God daardie belofte aan Símeon hou.
30 En hulle staan in die ry. En ek let op soos hulle in die ry
staan, is daar, o, dames met hulle babatjies, die ryk dames;
die manlike babatjies met die blou naaldwerkies, skoentjies, en
kappietjies; en die dogtertjies in hulle pienk goedjies. En hulle
het wit wollerige lammertjies gehad om te offer. En hulle het met
mekaar gesels soos net dames kan.
31 En ver onder in die ry, sien ek ’n vreemde gesig: ’n meisietjie,
nie ouer as omtrent agtien jaar nie, wat staan met ’n Babatjie
in haar arms. En Dit het nie blou skoentjies aan nie. Dit het
sweetdoeke Daarom gedraai.
32 Nou, as ek verstaan wat sweetdoeke is, dis wat hulle op die
agterkant van ’n juk van ’n os sit wanneer hulle met hom ploeg.
En Hy het nie enige klere gehad toe Hy gebore is nie. En wie
is ons dan? Maar, die Koning van die Heerlikheid moes in so ’n
toestand soos daardie kom: nie in ’n mooi hospitaalkamer nie,
maar in ’n stal; en geen klere om vir Hom aan te trek nie. En dan
kla ons.
33 En hier was Hy met die sweetdoek. Nie net dit nie, maar
ek kan die ryk vroue sien sê: “Sê, moenie naby daardie meisie
staan nie. Moenie enigiets met haar te doen hê nie, want daardie
babatjiewas buite-egtelik gebore. Dis ’n buite-egtelike kind.”
34 Net omtrent dieselfde wat hulle vandag sê van ’n ware
Christen wat nie sommige van hulle mensgemaakte godsdienste
verdra nie. Hulle sê hulle is buite die heilige eg gebore. Maar
Maria het geweet aan Wie daardie Baba behoort het; sy het dit
geweet, die rede vir daardie geboorte.
35 En elke wedergebore seun en dogter van God, al moet jy dalk
slegte name genoem word, soos fanatikus, of holy-roller, of so-
iets, maar as jy werklik gebore is uit die Gees van God, maak dit
nie saak wat die res van die wêreld dink nie. Hulle mag dalk sê
dat jy nie slim is of iets nie.

36 Maar Maria het geweet wat, aan Wie daardie Baba behoort
het, so sy het net nie na hulle geluister nie. Laat hulle maar sê
wat hulle wil. Sy het Hom op die wang getik met haar vinger,
soos Sy tandelose mondjie gelag het. Hy mag dalk nie aangetrek
wees soos die res van hulle nie.

Maar, OGod, ek sou graag Sy plek wou neem.
37 En daar was Hy. Julle sien, die ware Gees van God was nog
nooit verwelkom deur hierdie wêreld nie, en Dit sal nooit wees
nie. Dit word altyd stief behandel, asof Dit ’n bietjie twyfelagtig
is of iets.
38 Wel, as die Messias in die tempel was, en Símeon het die
belofte gehad, dan is die Heilige Gees verplig om Símeon na die
Belofte toe te bring. Prys Sy Naam! En hy, meteens, terwyl hy in
die Skrif gelees het, kan ek die Heilige Gees hoor sê: “Símeon,
lê jou Bybel ’n paar minute neer en volg My: daar is ’n diens aan
die gang; Ek wil hê jy moet dit bywoon; dit mag miskien nie jou
denominasie wees nie, maar daar gaan iets aan; ek gaan vir jou
Iets wys.”
39 Wel, manne van God word gelei deur die Gees van God. God
lei Sy kinders deur Sy Gees. En wanneer God ’n belofte van ’n
gawe maak, praat God met Sy kinders daaroor, want die—die
gawe is vir die Kerk, en Christus is na dieKerk toe gestuur.
40 En Símeon het die belofte gehad. En die Heilige Gees…Let
op, hier kom hy, sonder om te weet waarnatoe hy presies gegaan
het, maar hy was net op sy pad. Dis hoe ware Christene gelei
word. AsGod gesê het om iets te doen, gaan voort en doen dit.
41 Onder in die suide, was daar eenkeer ’n—’n ou swartman wat
regtig lief was vir die Here, en Hy het die hele Woord geglo. En
sy baas het eenkeer vir hom gesê, hy het gesê: “Wat sou gebeur as
God iets gesê het oor…” of, hy het gesê: “Waar—waarvoor dra
jy daardie Bybel?” eers.

Hy het gesê: “Baas, ek glo Dit.”
Gesê: “Jy kan nie lees nie,” gesê: “wel, waaromdra jyDit?”
Hy het gesê: “Ek dra Dit omdat ek Dit glo van buiteblad tot

buiteblad.” En hy het gesê: “Ek glo die buiteblad, ook,” gesê:
“want Dit het ‘Heilige Bybel’ Daarop, sê iemand vir my. En ek
weet Dit kan nie faal nie, want Dis God se Belofte.”

Gesê: “Glo jy Hy sal al daardie beloftes hou?”
Hy het gesê: “Ek glo dit beslis!”
Hy het gesê: “Wat as God vir jou sou sê om deur daardie

klipmuur te spring? Wat sou jy doen?”
Hy het gesê: “Ek sou spring.”
Hy het gesê: “Hoe sou jy daardeur kom, as daar geen gat

daarin is nie?”

Hy het gesê: “As God vir my gesê het om te spring, sou Hy ’n
gat daar hêwanneer ek daar kom.”Dis reg. God houSy belofte!
42 Símeon het uitgekom, deur die gebou gekyk. Hy het nie
geweet net waarnatoe om te gaan nie, maar hy het gegaan. God
het die belofte gemaak; dit hang van God af om die belofte te
hou. As God vir jou genesing belowe het, maak geen verskil hoe
jy voel nie, hou net aan beweeg. Hy sal dit hê, net betyds. Hy het
vir die Hebreeuse kinders. Hy het vir al Sy beloftes.
43 Hier kom hy, aangestap deur die gebou, sonder om te weet
waarheen hy gaan.Meteens, het hy daardie lang tou vroue gesien,
en daardie klein, skaam, blosende meisie wat daar gestaan het
saam die man, in middeljare, met vier ander kinders; na haar
gekyk, soos sy hierdie Babatjie vasgehou het, klein, toegedraai,
die sweetdoek, om Hom; en die Heilige Gees het gesê: “Gaan
soontoe, Símeon.”
44 Hy het nie die Here bevraagteken nie. Hy het net begin
loop. Hoekom? Iemand sou bevraagteken het, maar onthou: voor
die tyd, het hy met die Heilige Gees gepraat; en die Heilige
Gees was op hom; en wanneer die Heilige Gees op ’n man kom,
bevraagteken hy nie meer nie, hy gaan net en doen wat die Gees
sê om te doen. Omdat hy die Skrifte geken het, dit was tyd
dat Dit vervul word; so hy was Skriftuurlik, en hy was reg op
elke manier.
45 En hy gaan op die ry af, tot hy by hierdie jammerlike gesig
kom. Kan julle julle voorstel? Die Skepper in die gebou wat Hy
self gemaak het, en nie eers genoeg klere om ordentlik te lyk nie;
moes die sweetdoek van ’n os se nek af neem.
46 En Símeon het afgekom. Net sodra hy in hierdie Babatjie se
gesig gekyk het, het hy sy hande uitgesteek in daardie moeder
se arms en die Kêreltjie geneem, en met trane wat teen sy wit
baard afloop, het hy Hom opgelig, en hy het gesê: “Here, laat U
dienskneg nou gaan in vrede, dis nou alles reg: want my oë het U
Heil gesien.”
47 Wat was dit? Wat al die res voor gelag het, wat al die res
bespot het, Dit het Símeon herken deur die Heilige Gees as God
se Belofte. Jy hoef nie blind te wees om dit te sien, of te weet
waarvan ek praat nie. Wat die wêreld dwaasheid noem, is God se
Plan vanVerlossing, omdieKerk na dieHeerlikheid te neem.
48 “Laat U dienskneg gaan in vrede: want my oë het U Heil
gesien.” En hy het vir Maria gesê, hy het gesê: “Hierdie Kind is
gestuur (na jou, om deur jou eie hart te steek) sodat die gedagtes
van baie bekend gemaak, gemanifesteer kanword.”
49 En let op, vir julle, my Joodse vriende, en ek het een wat ek
net vandag ontmoet het, wat hier op die voorste sitplek sit, of, net
agter Broer Kidd, Russiese Jood, my hart gaan uit na Israel, want
dit is nie nou meer lank nie: Hulle dag blom. Die son kom op. Die
ou ses-punt Ster van Dawid, wat oor Jerusalem hang, vanaand,

die oudste vlag in die wêreld; en die eerste keer wat hulle ’n volk
was vir vyf-en-twintighonderd jaar. Die vyeboom is besig om te
bot. Heidene is gedaan. Uh-huh. Net omtrent verby.
50 O, hoe ek graag tot middernag daarop sou wou bly. Die
dag wat hulle ’n nasie geword het, dieselfde uur wat hulle
’n nasie geword het, onwetend, was die Engel van die Here
daaragter besig om hierdie bediening aan my te bevestig, op
presies dieselfde uur, sonder om dit te weet.
51 Ek was onlangs by Kaïro, op pad in. Jode soek na tekens.
Hulle het gesê: “As Hierdie die Messias is, laat ek Hom die teken
van Sy opstanding sien doen. Ons sal dit glo.”
52 Maar die Heilige Gees het gesê: “Nie nou nie.” So, ek het
omgedraai en teruggegaan na die Areopagus, toe af na die
Vatikaan toe. O, ons is aan die einde.
53 En let op wat gebeur het. Hy het gesê: “Hierdie is die
Teken. Hierdie Kind is gestuur vir die val en die opstanding van
Israel; die val en die opstanding. En daar sal kwaad gepreek
word teen hierdie Teken. Daar sal kwaad gespreek word teen
hierdie Teken.”
54 Let op. O, die res van hulle het gesels, en “Hallo, Dr. dubbel-
L.D. Jones. Sal jy oorkom en hoender by ons eet vir middagete?”
“O, Rabbi Levinski, hoe gaan dit met jou?”
55 Maar, ver oorkant in die hoek, aan die ander kant van die
tempel, het ’n ou, blinde profetes gesit; sy was vier-en-tagtig
jaar oud. En sy was ’n profetes. En sy het in die tempel gebly
en gebid. Op daardie selfde oomblik, het die Heilige Gees op
haar gekom; en hier het sy gekom, blind, haar pad tussen die
mense deur gevind wat goeie sig gehad het, maar gelei deur die
Gees. Ombeweeg om die bli-…die…al die opgetooides, en die
goeie sig, en daar deurbeweeg. Sy kon meer sien as wat hulle
kon sien, want sy is gelei deur die Gees. Sy het deur die gebou
beweeg totdat sy by die Kind gekom het, en daar het sy God
geloof vir Hom.
56 Vriend, daardie selfde Heilige Gees is hier vanaand. Daar’s
nie twee Heilige Geeste nie, daar’s net Een. En julle het in die
Bybel gelees waar dat Jesus Christus dieselfde is gister, vandag,
en tot in ewigheid. Die belofte is aan julle en aan julle kinders.
Julle het Hom geglo vir Goddelike genesing.
57 En daardie selfde Heilige Gees waarop julle al hierdie jare
vertrou het, het julle regoor die land gelei, deur die sneeustorms,
af deur die mis, om die draaie, in die strate af, totdat ons
uiteindelik in die Teenwoordigheid ingekom het, vanaand, van
dieselfde Heilige Gees wat die beloftes hier gemaak het vanaand,
om alles te vervul wat Hy belowe het, want God hou Sy beloftes,
ongeag. Hy sal ’n werk doen. Hy sal ’n teken wys. Hy is dieselfde
gister, vandag, en tot in ewigheid. Glo julle dit?

58 O, ek wens ons het net nog ’n bietjie meer tyd gehad,
maar ons het nie. Kom ons buig ons hoofde net ’n oomblik vir
gebed. Hoeveel hierbinne, vanaand, glo dat julle Goddelik gelei
is na hierdie skool ouditorium toe, dieselfde Heilige Gees jou
hiernatoe gelei het? Dis goed. Ekwonder of daar sommige hier is,
vanaand, wat nie so goed voel in jou siel nie? Jy voel dat as Jesus
vanaand sou verskyn, jy ’n bietjie onwaardig sou voel, om in Sy
Teenwoordigheid te staan; en jy wil graag hê Hy moet jou nou
onthou, en jou jou sondes vergewe. Sal julle julle hande opsteek?
O, goeiste, daar’s geenmanier om hulle te tel nie.
59 Sondaarvriend, ek wonder vanaand, al is jy ’n sondaar, nog
nooit enige belydenis gemaak nie, maar jy glo waarlik, nog
voordat jy Hom een ding sien doen het, glo jy dat die Heilige
Gees jou hiernatoe gelei het vanaand. Sal jy jou hande opsteek
vir genade? God seën jou. God seën jou, jou, jou, jou. God seën
jou, dame. Jou, dame. Jou. Dis goed.

Bo op die balkonne aan die regterkant? O, God seën julle
daarrond. Dis reg. Agt, tien.

Ver bo op die tweede balkon. Steek op jou hand en sê…Ja,
God seën jou, dame. God seën jou, hieragter. Dis goed.

Balkonne aan die agterkant, sal julle julle hande opsteek?
God seën jou, meneer. God seën jou. Seën julle daarbo, ver bo aan
die bokant, met die rooi trui, ja, seën jou. Balkonne…

Die tweede balkon aan my linkerkant, God seën julle daar
heel bo-op. God sien jou hand.

Laer balkon aan die linkerkant, steek jou hand op.
60 “God wees my genadig,” sê, terwyl jy jou hand opsteek: “ek
glo. Ek glo die Heilige Gees het my gelei.” God seën jou, meneer.
Dit mag dalk baie moed geneem het om dit te doen, meneer, maar
dis die grootste ding wat jy ooit gedoen het.
61 Die vloere aan my linkerkant, sal jy jou hand opsteek na
Christus? Sê net: “Here God, wees my genadig; ek glo ek’s
Goddelik hiernatoe gelei vanaand, deur die Heilige Gees.” God
seën julle. Vloer aan die regterkant? God seën julle. Dis goed.
62 Nou, voor ons ’n altaar-oproep maak, kom ons roep die
gebedsry. Maar kom ons bid, eers, dat God hierdie mense
sal seën.
63 Hoeveel sal graag net ’n bietjie nader gemeenskap met Hom
wil hê, dat jy kan voel dat die Heilige Gees jou lei soos Hy vir
Símeon het, en Hy jou uiteindelik na Sy boesem toe sal bring?
Sal jy jou hand opsteek? O, net…Ek reken daar’s tweeduisend
of meer, drieduisend. Kom ons bid. Nou, vra Hom net op jou
eie manier.
64 Here God, U is ons God. En ons is so bly dat U die enigste
waaragtige en lewende God is.

65 Daar is baie gode op die aarde vandag. Party van hulle is
die god van plesier; party is die god van die vlees. Hulle maak
omtrent van elke wêreldse plesier ’n god. En daar is vals gode,
maar hulle praat nie en kan ook nie praat nie. Hulle kan nie
dink nie. Hulle kan nie antwoord nie. Hulle kan net aanbid word
deur hulle wat in onkunde van die waaragtige en lewende God
wandel.
66 Ons is bevoorreg vanaand, ons, wat oorgegaan het uit die
dood na die Lewe, om te weet dat ons God lewe. En Hy is nie
doof, en Hy is ook nie stom nie. Sy hand is nie te kort, dat Hy nie
kan uitstrek en vir ons enige seëninkie gee wat ons sou begeer
nie; want Hy hou Sy belofte. Hy is ’n God wat kan praat, en ’n
Godwat kan antwoord, en ’n GodWat SyWoord hou.
67 Nou, sou ons vra, vanaand, dierbare God, dat U hulle sou
seën wat hulle hande as sondaars opgesteek het. Party mag
wees…O, ek sal nie weet nie, Vader, hoe om te sê hoeveel nie,
want ek weet nie, maar U ken elkeen van hulle.
68 Enmiskien is hierdie die eerste keer wat hulle ooit in een van
die dienste was, maar hulle is net nou oortuig deur dieWoord, dat
die Heilige Gees hulle gelei het. Red hulle, Here.
69 En ek bid vir hulle wat so gevul wil wordmet U Liefde totdat
hulle nie die leiding van die Heilige Gees sal mis, wanneer Hy
hulle trek nie. Want die dae is donker, en mense hardloop heen-
en-weer om die Woord van God te hoor, soos die profeet gesê het
hulle sou, en Dit nie sou kon hoor nie. Ons is so dankbaar vir ’n
krakie wat nog in die stoorkamer van God is.
70 En ons bid, nou, dat U Uself sal manifesteer in die krag van
U opstanding, in die teenwoordigheid van U Kerk. Heilig my
hart, my siel, en my Gees. En heilig die hart, siel, en gees van
hierdie gehoor, dat ons die gemeenskap van die dierbare Here
Jesus saam kan geniet. Enmag ons Hom, dan, met sterk arms van
geloof, omhels, en gereedmaak vir Sy Koms. En soos Símeon, in
die tempel, gesê het: “Here, laat U dienskneg nou gaan in vrede:
want ons het die teken van Sy opstanding gesien, en ons wil Hom
baie graag sien kom.” Skenk dit, Here, want ons vra dit, in die
Naamvan Jesus, U geliefde Seun. Amen. [Leë kol op band—Red.]
71 Onthou nou, ek’s op rekord daarvoor. Daar is geen medisyne
wat sê, wat jou liggaam genees nie. ’n Medisyne hou die
plek skoon terwyl God genees. ’n Dokter kan ’n—’n obstruksie
verwyder, maar wat van die gat wat hy in jou ingesny het om
dit uit te haal? Wie genees dit? Genesing is die ontwikkeling van
selle. En vat my woord: daar is geen genesingskrag in die duiwel
nie. En ’n prediker wat dit sou sê, wys hy ken nie die Bybel, of sy
God nie. Jesus het gesê: “Satan kan nie Satan uitdryf nie.” Psalm
103:3 het gesê: “Ek is die Here Wat al jou krankhede genees.”
Is dit reg?

72 Satan kan nie genees nie. As Satan kan genees, kan hy skep
en dan is hy ’n skepper, dan is hy ’n god. As hy ’n skepper is,
kan hy vir homself ’n koninkryk maak, vir homself mense maak.
Nie om te verskil nie, maar ek verskil beslis van Dr. De Haan,
’n wonderlike leraar, oor die slang se saad, ook. Om te dink
dat…Of Josephus, enigeen, wat gesê het die seuns van God het
hulleself in vlees ingedwing. Miskien kan ons daarby uitkom
voor ons vertrek. Was glad nie so-iets nie. Satan dit kan doen,
dan, is hy ’n skepper. As hy ’n skepper is, is hy ’n god; kan hy
vir homself ’n aarde maak, vir homself ’n heelal maak, kan hy
vir homself mense maak, niks te doen hê met God s’n nie. Maar,
hy moet verdraai wat God geskep het. En geregtigheid is…
Ongeregtigheid is geregtigheid wat verdraai is.
73 Billy, het jy almal wat ek in die ry geroep het? Leo, hou hulle
nou dop daaragter.

Hoeveel het nie ’n gebedskaartjie nie, steek julle hande op, en
wil hê Godmoet julle genees? [Leë kol op band—Red.]
74 Goeie vriend, Broer en Suster Kidd, wat hier sit, net hier op
die voorste sitplek. En ook, hierdie Joodse broertjie hier, Joseph,
saam met wie ek vanmôre was. En Broer Neville, en Broer en
SusterWood, wat daar reg agter sit, omtrent in diemiddel.
75 Broer Wood was ’n Jehova Getuie. Hulle het ’n kreupel seun
gehad, bene opgetrek, polio. En in die diens het die Heilige Gees
gepraat, verder terug as wat hierdie gebou lank is. Gesê: “Die
man wat daaragter sit…” en vir hom gesê wie hulle was en alles
daarvan. Die seun is genees. Hy weet nou nie eers meer in watter
been hy kreupel was nie. Is dit reg, Broer en Suster Wood? Steek
julle hande op as dit reg is. Daar het julle dit.

Ons het net ’n paar groot getuienisse vir die Here. Ons het
net nie tyd om dit te doen nie.

Goed, nou, wees net baie eerbiedig. Bid, nou. Nou, die
volgende paar oomblikke…[Leë kol op band—Red.]
76 …Jood en eerste, ’n ongelowige, en toe liefdevol bekeer tot
die Here. Glo jy dat dit die waarheid is? Glo jy dat Jesus die
Messias is? Jy glo, beslis. Amen. God seën jou.
77 Nou, hierdie mag jou eerste keer wees. Hier is waarmee ek
hoop om na joumense toe te gaan, eendag, in Israel.
78 Want jy sê: “Broer Bramham, jy lyk so seker van jouself.” Ek
is, want ek weet Hy’s hier, en Hy het die belofte gemaak, nie ek
nie. Dis nie ek wat my belofte moet hou nie; dis Hy wat Sy belofte
moet hou. Beproef Hom net.
79 Nou, as die Here Jesus sal optree en dieselfde ding sal doen
wat Hy gedoen het in Johannes die 4de hoofstuk, tussen Man en
vrou, sal julle almal gelukkig wees en weet dat Jesus opgewek
is uit die dood, en Hy in die Heidense gehoor is, vanaand, om Sy

teken en wonder te gee, net voor Sy afsluiting vir die Heidene, sal
julle dit glo? [Leë kol op band—Red.]
80 …Nie van hierdie staat, of van hierdie dorp nie; sy het
van ’n ander stad af gekom, en sy’s van Kentucky. En die stad
waar jy vandaan kom, word Brooksville, Kentucky genoem.
Jy naam is Ella. Jou van is Todd. Jy is hier omdat jy ly aan
’n senuweetoestand, en jy het ’n hartprobleem, en jy het hoë
bloeddruk; want ek sien die dokter iets om jou arm sit. Nie net
dit nie, maar ek sien jou met ’n seun, om hom in die huis rond te
probeer wys. Die seun is jou seun, en hy het is swaksinnig. Dis SO
SPREEK DIE HERE GOD. [Leë kol op band—Red.]…Iets hier
wat jou ken. Glo jy dat Hy jou versoek toegestaan het? Met jou
hele hart? Gaan dan en ontvang dit. Jy kan alles kry waarvoor jy
gevra het, as jy net gaan en glo. [Leë kol op band—Red.]
81 Aangename kennis, meneer? Ons is vreemdelinge vir mekaar,
reken ek. As dit is, sal ons net ons hande opsteek? Nou, hier is ’n
geval soos toe Filippus gegaan het en vir Natanael gevind het.
Dis ’n man. As die Here God vir my sal vertel wat jou probleem
is, of iets van daardie aard, sal jy glo en dit aanvaar?
82 Jou groot probleem, meneer, is ’n senuweetoestand. Daardie
senuweetoestand het jou maag heeltemal omgekrap. En, jy het
ook probleme in jou rug en in jou kop. Dit is waar. [Leë kol op
band—Red.] Jy is van ’n stad genaamd Hamilton, Ohio. Jy’s Mnr.
Parker. Dit is reg. Jou naam is Harding; Mnr. Harding Parker.
Gaan terug huis toe, Jesus Christus het jou genees.

Wees nou gesond, in die Naam van die Here Jesus.
83 Ons is vreemdelinge vir mekaar. Die Here God ken ons wel
albei, in Wie se Teenwoordigheid ons nou staan. As die Here God
aanmy sal openbaar waarvoor jy hier is, sal jy Hom glo?
84 Die eerste, jy het ’n senuweetoestand en dis…jy het ’n—’n
vergroeisel in die nek. Behalwe dit…Sien, ek kon dit nie sien
nie. Dis onder jou romp. Wel, dat jy kan weet ek is die dienskneg
van die Here, jy het hartprobleme, ook. Dit is waar. En jy is
geïnteresseerd in iemand anders waarvoor jy bid, en dis jou
seun. En daardie seun, jy weet nie wat verkeerd is met hom
nie, en die dokter weet ook nie. Maar hy raak baie siek tye,
baie siek. Die dokters wil sy mangels uithaal, maar jy’s bietjie
skepties daaroor, want eintlik, is dit ’n senuwee-spasma wat dit
veroorsaak.Moenie vrees nie, hy sal daaroor kom.Gaan.

En in dieNaamvan dieHere Jesus,magHy dit vir jou gee.
85 Ons is vreemdelinge vir mekaar. Die Here God ken jou beslis.
Jy is ook nie van hierdie streek nie. Jy is ’n Kentuckiër. En jy
ly aan ’n maagprobleem. Jy het ook hartprobleme. En jy het
’n skildklier probleem, soos klein gewassies in die keel. Glo jy
die Woord van die Here? Glo jy jy staan in Sy Teenwoordigheid?
Aanvaar Hom dan as jou Geneser, en gaan op jou pad, en word
genees, in die Naam van die Here Jesus.

86 Ons is vreemdelinge vir mekaar. Ek ken jou nie. Jy is ook
nie van hierdie streek nie. Jy is van Michigan. En jy is nie hier
vir jouself nie. Jy is hier vir iemand anders, wat ’n man is. Dis
jou broerskind en hy is in Michigan. En hy het pas ’n operasie
gehad; en ’n operasie was ’n bloedklont. En die dokters het vir die
bloedklont geopereer, en dit het hom amper hulpeloos gemaak
en jy wil hê ek moet vir hom bid. Dis SO SPREEK DIE HERE.
Moenie twyfel nie, hy sal daaruit kom.Glomet jou hele hart.
87 Kom. Glo jy dat ek Sy dienskneg is? Ek is ’n vreemdeling
vir jou. God ken jou wel, ek nie. Jy ly aan ’n senuweetoestand.
Daardie senuweetoestand is as gevolg van ’n geïrriteerde vroue-
klier. Dis presies die waarheid. Dat jy mag weet dat ek die
dienskneg van die Here is en dit nie ek is wat praat nie, alhoewel
dit nie…my stem is nie: Jy ook, jy het ’n seun waaroor jy
bekommerd is. Daardie seun het ’n operasie gehad. Dis was op
die mastoïede. En hulle is gereed om weer te opereer. Lê daardie
sakdoek op hom, enmoenie twyfel nie, en hy sal gesondword.

Glo jy? Hê geloof in God. Moet net nie twyfel nie. As jy
kan glo.
88 Wat dink jy, wat hier op die sitplek hier sit? Die man, wat
daar na my kyk, met die bril op, by wie die vrou verbygaan: Glo
jy dat ek Sy dienskneg is? Glo jy dat God aan my kan openbaar
wat jou probleem is? As ons vreemdelinge is vir mekaar, steek jou
hand op. Goed, jy kan nou oor jou artritis kom. Sien?

Ekwil hê die gehoormoet hierdie kant toe kyk en glo.
89 Die man wat daar langs jou sit, ek sien ’n hospitaalbed of
iets opbeweeg; langs, die manwat langs jou sit. Daar’s ’n wit bed.
Daar’s op hom geopereer. Dit was in sy maag. Dis reg, meneer. Jy,
wat langs hom sit. Dis jou vrou daardie wat langs jou sit, want ek
sien julle saam kom. Dis reg. En sy ly aan ’n hartprobleem. Dis
presies reg. Lê julle hande opmekaar daar, man en vrou.

O Here God, die duiwel het gedink hy kan wegkom daarmee,
maar ek bestraf die duiwel.

Kom uit hulle uit, in die Naam van die Here Jesus.
90 Hier, reg hier oorkant. Hier is ’n dame. Sy is aan die bid. Kan
julle nie daardie Gees sien, daardie Lig wat oor die vrou hang
nie? Sy’s besig om te bid en sy is…sy’t ’n vroueprobleem, sy
het ’n hartprobleem, sy kry floutes. Jy het die verkeerde persoon
daar, net ’n oomblik. Hier, wag ’n oomblik. Haar naam is Pauline
Shepherd. Staan op, Mejuffrou Shepherd, en word genees in die
Naam van die Here Jesus.

O, kan jy Hom betwyfel?
91 Ver agter, in die buitenste ry, is daar ’n dame wat na my sit en
kyk. Sy het bloedarmoede toestand. Glo jy, suster, dat die Here
God jou genees van daardie bloedarmoede toestand waarvoor jy
nou bid? Goed, steek op jou hande. Dis reg.

Ver agter na die agterkant toe, dat julle mag weet, net agter
jou is ’n damewat ly aan ’n ingewandsprobleme. Staan jy op.
92 Goed. Die dame net aan die oorkant ly, ver agter na die
agterkant toe, aan ’n maagprobleem. Staan op, dame, daaragter
en ontvang jou genesing, met die hoedjie op met ’n veer aan
die kant daarvan, ’n ding. Jy is genees. Jesus Christus maak
jou gesond.

Ek daag hierdie gehoor uit, in die lieflike Naam van die
Here Jesus.
93 Wat dink jy wat hier sit, jong dame? Jy het hartprobleme en
epilepsie. Glo jy die Here God sal jou gesond maak? As jy glo,
steek jou hand op.Goed, jy kan dit kry, die rooikoppie. Glo dit!
94 Wat van hier oorkant? Kyk na hierdie dame wat hier sit en
bid met haar hoof gebuig, haar hand op, rooi baadjietjie aan.
Glo jy dat ek Sy profeet is? Jy het probleme met jou nek en met
jou kakebeen. Dit het jou nou verlaat. Jy kan huis te gaan en
gesond wees.

Glo in die Here Jesus Christus. Hoeveel van julle…?
Wat van jou in die rolstoel daar? Julle almal, sal julleDit glo?

95 Wat van die res van julle? Sal julle dit glo? Sit julle hande
oorkant op mekaar, en julle sal die Koninkryk van God sien kom
op julle. Die Heilige Gees het julle hiernatoe gelei. Staan nou op
julle voete. Bring God lof en eer.
96 Here God, Skepper van hemel en aarde, stuur U Gees, en
genees hierdie hele groep.

Satan, jy is verslaan: uitgedryf, in die Naam van die Here
Jesus. 

